Nafarroako Parlamentuko Mahaiak, 2015eko otsailaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Socialistas de Navarra, Bildu-Nafarroa, Aralar-Nafarroa Bai eta Izquierda-Ezkerra parlamentu-taldeek eta atxiki gabeko foru parlamentari Patxi Leuza García jaunak aurkezturiko mozioa, zeinaren bidez Nafarroako Gobernua premiatzen baita Aiegin haur eta lehen hezkuntzako ikastetxe publiko bat eraiki dezan.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2015eko otsailaren 2an

Lehendakaria: Alberto Catalán Higueras

MOZIOAREN TESTUA

Behean sinatzen duten parlamentu-taldeek, Legebiltzarreko Erregelamenduan ezarritakoaren babesean, honako mozio hau aurkezten dute, Osoko Bilkuran eztabaidatzeko. Mozioaren bidez, Nafarroako Gobernua premiatzen da Aiegiko herrian haur eta lehen hezkuntzako ikastetxe publiko bat eraiki dezan.

2015eko urtarrilaren 28an, Aiegiko herriaren ordezkaritza batek, alkatea buru zela, agerraldia egin zuen Parlamentu honetako Hezkuntza Batzordean, azalpenak emate aldera herri horretan haur eta lehen hezkuntzako ikastetxe publiko bat eduki ahal izateko dagoen eskariari buruz.

Han azaldutakotik ondorioztatzen da Nafarroa osoan Aiegi dela, bere biztanle-mailako herrien artean, ikastetxe publikorik ez daukan herri bakarra, eta argi gelditu zen egungo nahiz etorkizuneko eskaria aski dela beren eskaria justifikatzeko.

Gainera, udalak badauka dotazio-erabilerarako lurzati bat, toki egoki batean kokatuta, modua emanen lukeena ikastetxea eraikitzeko, eta aurretiazko azterlan bat egin du, ikastetxea eraikitzea eta Aiegin haur eta lehen hezkuntzako ikastetxe publiko bat egitea aholkatu eta justifikatzen duena. Hartara, Osoko Bilkuran onetsi zuen Nafarroako Gobernuari hori eskatzea.

Horregatik guztiagatik, behean sinatzen duten parlamentu-taldeek ondoko erabaki proposamena aurkezten dute:

Nafarroako Parlamentuak Nafarroako Gobernua premiatzen du Aiegiko herrian albait azkarren eraiki dezan haur eta lehen hezkuntzako ikastetxe publiko bat, horrela herriaren eskariari eta Udalak aurkeztutako eskabideari erantzuteko.

Iruñean, 2015eko urtarrilaren 29an

Foru parlamentariak: Pedro Rascón Macías, Bakartxo Ruiz Jaso, Nekane Pérez Irazabal, Marisa de Simón Caballero eta Patxi Leuza García

